
Vendim i Këshillit të Mediave të Shkruara të Kosovës ndaj 
ankesës së Dardafon.net LLC (Z Mobile) kundër Gazetës 
Express 
 
 
Këshilli i Mediave të Shkruara të Kosovës në mbledhjen e 
tij të mbajtur më 11 shtator 2018, shqyrtoi ankesën e 
Dardafon.net LLC kundër Gazetës Express lidhur me 
artikullin “Ekskluzive: Ky është ultimatumi i Devollëve që 
Telekomit t’i paguajë rreth 30 milionë euro (Dokument)”, 
dhe mori këtë 
 
 
 
 
 
 
                      V E N D I M 
  
 

- Ankesa nuk miratohet  
 
 
 
 



 
 
 

A R S Y E T I M I 
 

 
 
Në ankesë kundërshtohet konstatimi i Gazetës Express se 
“edhe marrëveshja e dytë që u nënshkrua më 24 maj 2017 
ishte tejet favorizuese për Z Mobile. Ish kryeshefi i 
Telekomit, Agron Mustafa, kishte dalë në konferencë bashkë 
me Blerim Devollin, ku pohonin se kishin vendosur të 
shpëtonin Telekomin me një marrëveshje të re, por në të 
vërtetë u mësua se “kontrata e shpëtimit” ishte veçse 
mundësi tjetër e përfitimit enorm të Z Mobile-it”. 
 
KMShK, pasi shqyrtoi artikullin dhe ankesën, gjeti se kjo 
pikëpamje e Gazetës Express është krijuar pas publikimit të 
kontratës së dytë Telekom – Z Mobile. 
 
Vërehen shumë favore dhe beneficione të ndryshme financiare 
që i jepen Z Mobile-it gjatë disa viteve të ardhshme. Për 
këtë çështje po zhvillohet procedura hetimore nga ana e 
gjykatës kompetente. 
 
KMShK konstatoi se ky opinion i Gazetës Express mbështetet 
mbi të dhëna publike. 
 
  
Andaj KMShK nuk gjeti shkelje të Kodit të Mediave të 
Shkruara të Kosovës, dhe ankesa nuk u miratua.  
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


